11 дәріс.  Алтай таулы аймағының (Қазақстан Алтайы) флорасына талдау. Кетпентаудың және Күнгей Алатаудың флорасына шолу.
Алтай тауларының табиғатына оның алып жатқан географиялық орны үлкен әсер етеді. Оңтүстік-батыстағы аласа тау беткейлерінде ылғал аз түседі. Сол себептен оның батыс бөлігіндегі тауларға ылғал молырақ түседі. Солтүстік-батыстың биік белдеулері дала зонасынан (1600-1800 м) басталады да, оңтүстік-батыста Зайсан қазаншұңқырына қараған жағы шөлейт зонаға (900-1100 м) кіреді. Ол екеуінің шекарасы Бұқтырма өзенімен жүреді. Далалық тау беткейлерінен жоғары орманды таулар (2100-2300 м), шалғынды альпілік белдеуі (2500-2600 м) жәнө биік шыңдағы мәңгі қар жататын белдеу (2600 м-ден жоғары) өтеді. Орман алқаптарында май қарағай, бал қарағай, шырша, самырсын өседі. Тау жоталарындағы шалғында мал жайылады, омарта шаруашылығы дамыған. Ең жоғарғы белдеу таулы тундрадан, жалаңаш тау басындағы қар мен мұздықтардан тұрады. Тау етегі мен аласа таулар кұнарлы кара топырақты келеді, онда дала зонасының өсімдіктері (боз, бетеге және т.б.), шөлейт зонада сортаң өсімдіктер өседі. Тоғайларда итмұрын, қарақат, жидек, тау аралық аудандарда күлгінді тарғақ шөп, қоңырбас, т.б. шөп тектес өсімдіктер шығады. Дүниежүзілік денсаулық сақтау үжымының мэліметі бойынша алдағы он жыл ішінде халықты дәрімен қамтамасыз етуде өсімдіктерден алынған препараттардың үлесі 60 пайыздан астам болуы мүмкін[11]. Қазақстан Республикасы территориясында алты мыңнан астам өсімдіктер түрлері кездеседі, олардың көпшілігінен қажетті дэрілер өндіруге болады. Осы уақытқа дейін олардың тек 130 түрі ғана дэрілер өндіру үшін шикізат ретінде пайдаланылады. Дэрілік өсімдіктің вегетативтік мүшелерінің анатомиялық диагностикалық белгілерін анықтау шикізатты фармакологияда пайдалануға іріктеп алу сапасын жоғарылатады.
1.Алтай тауындағы биіктік белдеулік.
Қазақстан жеріндегі Алтай таулы жоталары дала мен шөлейт зоналарының шекарасында жатыр. Сондықтан тау бөктерінің төменгі белдеуі дала зонасына ұқсайды. Топырағы қара топырақ. Алтай тауының етегінен 1000 метр биіктікке дейін өр түрлі дала өсімдігі өсетін шөпті дала аймағы орна-ласқан. Мұнда боз, бетеге, айрауық, қоңырбас сияқты шөптер итмұрын, үшқат, долана, тобылғы мен араласа өседі. Алтайдың батыс жағында 1000 метрден, ал шығысында 500 метрден жоғары биіктікте таудың күлгін топырақты өңірінде орманды дала аймағы басталады.

Ағаштардан қайың, көктерек, терек, өзен аңғарларында тал, долана, итмұрын, сарыағаш өседі. Орманды дала зонасынан жоғары, солтүстік-батыс беткейінде қылқан жапырақты орман зонасы басталады. Онда қарағай, самырсын, майқарағай, сібір шыршасы өседі. Таудың оңтүстік, оңтүстік-шығысында қылқан жапырақты қарағайлар мен балқарағай өседі. Орман белдеуінің жоғарғы шегінде аласа самырсын ағаштары ұшырасады. Алтай тауының солтүстік-батысында 2000 метр, ал оңтүстік-шығысында 2400 метрден жоғары субальпілік және альпілік шалғындық белдеуі басталады.

Субальпілік шалғындық белдеуде шөптердің алуан түрі әсем түкті кілемдей жайқалады. Шөптерден ең кеп таралғаны — қазтамақ, сарғалдақ, көк шегіргүл, қоңыраубас.

Альпілік шағындық белдеуден жоғары биік тау тундрасы басталады. Онда қайың мен аласа тал, мүкті, қыналы өсімдік шығады.

Алтай тауы жануарларға бай. Әсіресе орман аймағын мекендейтін жануарлар басқа аймаққа қарағанда мұнда анағұрлым көп. Алтай ормандарында Сібір тайгасының да көптеген жануарлары мекендейді. Онда қоңыр аю, қылқан жапырақты орманда елік, мүйізсіз бұғы, сілеусін, бұлғын, сусар, Оңтүстік Алтайда бұғы, марал мекендейді. Альпілік белдеуде Алтай суыры көп. Алтай тауының баурайында марал мен теңбіл бүғы өсірілетін арнайы шаруашылықтар бар. Бұғы мүйізінен «панта» өндіріледі. Одан бағалы дәрі жасалынады. Биік жартастарда таутеке мекендейді. Альпілік тундраның ақ құры, алтай ұлары, жыртқыш кұстардан бүркіт, тазқара кездеседі. Сауыр-Тарбағатай Алтай тауының оңтүстігінде шөлейтті аймақта орналасқандықтан, оның көп жерінде дала және шөлейт зонаға тән өсімдіктер мен жануарлар өсіп-өнеді. Өзен аңғарларында көк терек пен алма ағаштары аралас тоғай кездеседі. Сауыр-Тарбағатай өсімдіктерінің түрлері мен типтері Оңтүстік Алтай өңірінікіне ұқсас.

Шөптесін өсімдіктерді жинаған кезде өсімдіктің жер үсті бөлігін гүлімен қосып төменгі жапырақ жағынан орақпен орып алады. Кейбір биік өсімдіктерді жинағанда гүлдейтін жоғары жақтарын кесіп алады немесе гүлдейтін сабағын ғана сындырып алады. Жапырағы жоқ жуан сабақтарын алудың қажеті жоқ. Себебі оларда шипалық қасиеті бар заттар өте аз. Және мұндай шикізаттардан дәрі дайындауға болмайды. Егер жинайтын өсімдікте сабағы көп болса, оны кептіріп болған соң жапырағы жоқ сабақтарды тастайды. Мұндай әдісті көбінесе жұпаргүлге, түйежоңышқаға және т.б. қолданады (бұл өсімдіктедің барлығында сабақтары көп және оларда әсер етуші заттары жоқтың қасы) кейбір дәрі-дәрмектер тек «гүлдерден» ғана жасалады, біз бұл сөзді тырнақшаға аламыз. Себебі, бұндай атпен фармакогнозияда тек жеке гүлдерді ғана емес бүкіл гүлденуді атайды. Әсіресе күрделі гүлділерде, сонымен қатар гүлдің жеке бөліктері де қарастырылады. Гүлді гүлдеудің бастапқы кезеңінде жинау керек, гүл солу белгілерін қорсетпей тұрғанда. Бұл кезенде гүлдерде әсер етуші заттар көп болады, сақтау кезінде аз түседі, кебуді жақсы өткізеді және өздерінің нақышын жақсы сақтайды. Гүлдерді қолмен жинайды. Шикізат ретінде гүлдерін қолданатын өсімдіктер үшін ерекше жинау үлгісі бар. Гүлшоқтары ірі кейбір өсімдіктерді жинаудың оңай механизмі бар, арнайы қалақша және тырнауыштары бар қорапша жасайды (төменгі жағында ұстауышы бар). Тырнауышты гүлшоқтарына жақындатып әкеліп, тез жыдамдықпен жұлып алады, кейіннен ол қалақшаға түседі. Осылай мысалы, дәріханалық түймедақтың (аптечная ромашка) гүл шоқтарын жинайды.
Жемістері де жапырақтары мен гүлдері сияқты құрғақ ауа-райында жиналады. Олардың толық піскен кезеңінде қолмен сындыру арқылы жинайды. Шетен және тмин өсімдіктерінің жемістері зонтиктерінде орналасқандары күйінде жұлып алынады. Кейін кептіріп болған соң аяқшаларынан айырып алады. Жемісті қолмен тазалау арқылы алады. Шіріген жемісті алмайды. Көптеген нәрлі жемістерді (черника, таңқурай, бүлдірген) жинау өте қиын, ішінен матамен қабатталған корзинаға саламыз, жемістер бір-бірін езіп тастамас үшін әр қабатын жапырақтарымен жабамыз. Бұд кезде жемісті дәрі үшін жинап жатқанымызды ұмытпауымыз керек. Тамырын немесе тамырсабағын күзде немесе жаздың соңында өсімдік гүлдеп болған соң қазып алады. Осы кезде бұларда шипалық қасиеті бар заттар көп болады және олар үлкен, әрі ауыр болады. Тамырды жинау уақытын созып жіберуге болмайды, себебі, жапырағы мен жемісі түсіп біткен соң өсімдікті тану өте қиын. Кейбір түрлердің тамыры мен тамырсабағын ерте көктемде қазып алуға болады. Қазу үшін арнайы күрек болу керек. Дәрілік қсімдіктердің кез – келгенін кетпенмен де (тяпкамен) қарапайым күрекпенде қазуға болады. Тамырды қазу үшін күректі сабағынан 10 – 12 см алыс тереңдікке кірзізу керек. Сосын топырақтың қазылған жерін кеңейту үшін қозғау қимылдарын жасайды, сосын бір қозғалыспен қазылған тамыр мен тамырсабағын жердің бетіне алып шығарады. Тамырды сілкілеп топырағынан босатады сосын суға немесе кәрзинкаға тамырмен толтырып, суға салып қояды. Себебі су топырақтан тамырға жабысқан ұсақ тастарды жуады. Жуылған тамырларды таза шөпке, қаптарға немесе пергамент қағазға қойып кептіреді. Сосын тамыр мен тамырсабақты сабақтың қалдықтарынан тазалайды. Сонымен қатар тамырды зақымдалған немесе шіріген бөліктерінен тазалап, соңғы кептіру аймағына алып кетеді.
Дәрілік өсімдіктердің тамырларын ыстық сумен жууға болмайды, себебі осы кезде әсер етуші заттары жуылып кетуі мүмкін. Дәрілік өсімдіктерді жинау бұл тек жұмыстың жартысы, соңғы кептіру кезеңінінің де маңызы зор. Барлық дәрілік өсімдіктерді кептіру керек, оларды аптекаға немесе зертханаға, заводтарға беруге үйге сақтауға қатыссыз барлығын кептіру керек. Нашар қолайсыз жерде кептіру шикізаттың сапасына әсер етуі мүмкін. Егер ылғал өте ақырын кептірілген болса, ол екі нәрсеге алып келуі мүмкін. Егер клеткалар ұзақ уақыт бойы тірі күйінде болатын болса, оларда ферменттердің жұмысы жүзеге аса береді, ол әсер етуші заттарды жоғалтуы мүмкін немесе оларды керісінше улы заттарға айналдыруы мүмкін. Ал екінші жағынан өсуші массаның ұзақ сақталуы дымқыл кезінде микроорганизмдердің дамуына қолайлы болып келеді. Ал микроорганизмдердің дамуы шикізатты мүлдем құртуы мүмкін. Кептірудің ең қолайлы әдісі ең тиімдісі ол шатыр астында құрғақ желдету болып табылады. Әсіресе темір шатырда бүкіл терезелерін ашып тастап кептіру өте қолайлы. Егер мүмкін болса терезінің біріне кәдімгі бөлме вентиляторын қойып қоюға болады. Дәрілік өсімдіктерді шатыр астында кептіру міндетті емес. Кез-келген жел қағатын ғимараттар жарай береді. Мысалы, мектептің бос бөлмелері, сарай және т.б. кейде шикізатты күн түспейтін ашық ауада да кептіреді. Кептіру өте ұқыптылықты қажет етеді. Шикізатты құртып алмас үшін оны желден, жаңбырдан қорғау керек. Ең бастысы жапырағын, шөбін, гүлін, күнге кептіруге болмайды. Күн түскен кезде ол өзінің бояуымен әсер етуші заттарынан яғни құнды заттарынан айырылады. Құрамында алкалоид бар тамыр мен тамырсабағын күнде кептіреді. Ал құрамында гликозидтері бар тамыр пен тамырсабағын күнде кептіруге болмайды. Себебі құрамындағы гликозидтер ыдырап кетеді. Тамыр пен тамырсабағын бір күннің ішінде кептіріп алуға болмайды және мүмкін емес. Шикізатты түнде қалдырғанда оны шықтан қорғау үшін бетін бір нәрсемен жабу керек. Кептіру кезінде тамырларды күніне кетпенмен немесе күрекпен бірнеше рет аударып отыру керек. Жай кезде шикізатты 3 – 4 күнде кептіріп алуға болады. Оңтүстікте мұны тездетуге болады, ал солтүстікте оны кептіруге ұзақ уақыт жұмсалады. Жуан тамырларды кейде бірнеше апта кептіреді. Кептіру кезінде шикізатты қалдағалап, жоқ дегенде тәулігіне бір рет аударып тұру керек. Өсімдікті арнайы кептіргіште кептіруге болады, ал қарапайым партияларды духовкада немесе қарапайым орыс пешінде кептіруге болады. Орыс пешінде көбінесе шырынды (сочный) жемістерді: раушан, таңқурай және т.б. кептіреді. Жемісті пеш жағылғаннан кейін 2-3 сағаттан соң ғана кептіруге болады, себебі, оған дейін жеміс күйіп кетуі мүмкін. Пештегі температу 80 – 90оС болу керек. Жапырақты, гүлді пеште сирек кептіреді. Бұндай кептіруді егер ауа-райы өте қолайсыз болған жағдайда ғана жүзеге асырады. «Құрғақ ауалы жағдайға» дейін жақсы кептірілген шикізатта гигроскопиялық ылғалдың мөлшері 8-15% құрайды. Ол шикізаттың сапасына әсер етпейді. Жақсы кептірілген тамырлар шытынап сынады, сабақтары да сынуы керек. Нәрлі кептірілген жемістер қолмен қысқан кезде кесек-кесек болып қолға жабыспау керек. Кептірілген шикізатты дәріханаға береді. Өздеріне деп жиналған заттарды қағазға орап немесе мата қапшықтарда бірнеше жыл сақтауға болады. Өте көп сақталған дәрілік өсімдіктердің жапырақтарын, гүлдерін тіптен жақсы кептірілген болса да қолдануға болмайды, себебі уақыт өткен сайын олар қасиеттерін жоғалтады.
Дәрілік өсімдіктерді дайындаудың екінші бір жағын да ескерген жөн. Дұрыс жоспарланбаған және дайындықты ұқыпты, тиянақты өткізбеу жеке түрлерді ғана емес, кейбір жағдайларда түгелімен басқа түрлерді де өте үлкен апаттық жағдайларға ұшыратуы мүмкін. Шектен тыс ұрықтарды жинау, өсімдіктердің жер асты мүшелерін, тамырларын және тамырсабағын жинау өсімдік популяциясының толық жойылуына алып келеді.
Бұл қауіп ареалдарды шамалы (көлемі) сирек түрлерге ғана емес, қарапайым түрлерге де әсер етеді. Мұндай қиындықтардан шығу үшін, дәрілік өсімдіктерді дайындау барысында барлық операцияларды қатаң бақылау керек. Дәрілік өсімдіктерді жинауға денсаулық сақтау қажеттілігіне және жеке қолданысқа дайындау арнайы рұқсатпен және бұл жұмыстың техникасына сәйкес білімі болған жағдайда ғана рұқсат беріледі.
Қазақстандағы кейбір дәрілік өсімдіктерді жинаудың жылдық мөлшері туралы мәлімет (Егеубаева, Аверина 1999) № 1 кестеде келтірілген. Жалпы дәрілік өсімдіктің жер үсті мүшелерін тек ауа-райы құрғақ кездерде ғана жинайды.
Ескеретін нәрсе, шаң басқан немесе әртүрлі насекомдармен жарақаттанған немесе тат саңырауқұлақтарымен ауырған дәрілік өсімдіктерді жинауға болмайды.
Бүршіктерді ерте көктемде жинаған дұрыс, яғни наурыз (март) – суәр (апрель) айларында әрі таралмаған ісінген кезінде. Медициналық мақсатпен өсімдік қабықтарын тек жас бұтақтардан алған дұрыс. Шөптесін өсімдіктерді гүлдеген кезінде жинайды, оларды төменгі жапырақ деңгейінде кесіп алады. Жапырақтарды гүлдеу алдында немесе гүлдеу басталғанда немесе толық гүлдегенде жинайды. Өсімдік өліп қалмау үшін жапырақтардың көбісін жинамай қалдырады. Гүлдерді гүлдеу енді басталғанда жинаған дұрыс.
 

1-кесте
Алтай тауынан жиналатын дәрілік өсімдіктер
 

	№
	Өсімдіктер түрі
	Шикізат түрі (дайындалатын бөлігі)
	Барлығы тонна

	1
	Аңдыз тамыр, айр- Acorus calamus – Аир
	Тамырсабақ
	3,5

	2
	Ақезу бәрпі – Aconitum leucostomum – борец белоустый
	Шөп
	100,0

	3
	Дәрілік жалбызтікен – Althaea officinalis – алтей лекарственный
	Тамырсабақ
	2,0

	4
	Етжапырақ бадан – Bergenia crassifolia – бадан толстолистый
	Тамырсабақ
	5,0

	5
	Қара мендуана – Hyoscyamus niger – белена черная
	Жапырақтар
	35,0

	6
	Қайың – Betula – береза
	Бүршіктер, жас жапырақтар
	2,5

	7
	Доланалар (Алматы, Жоңғар және т.б.) – Crataegus – Боярышник
	Жемістер
	20,5

	8
	Самарқан салаубасы – Helichrysum maracandicum – бессмертник самаркандский
	Гүлдер
	5,0

	9
	Түркістан валерианасы – Valeriana turkestanica – валериана лекарственная
	Тамырлар
	1,5

	10
	Жантақ – Alhagi – верблюжья колючка
	Шөп
	9,0

	11
	Кәдімгі адыраспан – Peganum harmala – Гармала обыкновенная
	шөп
	9,0

	12
	Шаян мойын таран – Polygonum bistoria – горец змеиный
	Тамырсабақ
	1,0

	13
	Бұрыш таран – Polygonum hidropiper – горец перечный
	Шөп
	3,0

	14
	Қызыл таспа – Polygonum aviculare – горец птичий
	Шөп
	4,0

	15
	Айланшөп таран – Polygonum percicaria – горец почечуйный
	Шөп
	2,0

	16
	Биік аңдыз – Inula helenium – девясил высокий
	Тамырсабақ
	9,0

	17
	Дәрі түйежоңышқа – Melilotus officinalis – донник лекарственный
	Шөп
	1,0

	18
	Кәдімгі емен – Quercus robur – дуб обыкновенный
	Қабық
	1,0

	19
	Кәдімгі жұпаргүл, киікшөп – Origanum vulgare – душица обыкновенная
	Шөп
	12,0

	20
	Тор жеміс тегеурінгүл – Delphinium dictyocarpum – живость сетчатоплодная
	Шөп
	2,0

	21
	Шілтержапырақ шәйқурай – Hepericum perfotum – зверобой продырявленный
	Шөп
	12,0

	22
	Бунге киікоты – Ziziphora bungeana – зизифора Бунге
	Шөп
	3

	23
	Кәдімгі аюқұлақ – Verbascum thapsus – коровк обыкновенный
	Гүлдер
	1,0

	24
	Қосүйлі қалақай – Urtica dioica – крапива двудомная
	Жапырақтар
	12,5

	25
	Дәрі шелна – Sanguisorba officinalis – кровохлебка аптечная
	Тамырсабақ
	1,0

	26
	Мықсыр рапонтикум – Rhaponticum cartamoides – рапонтикум сафлоровидный
	Тамырсабақ
	0,2

	27
	Жөке ағаш – Tilia – липа
	Гүлдер
	3,5

	28
	Шоңайна – Arctium – лопух
	Тамырлар
	4,0

	29
	Таңқурай – Rubus – малина
	Жемістер
	2,0

	30
	Кәдімгі өгейшөп – Tussilago farfara – мать-и-мачеха обыкновенная
	Жапырақтар
	3,0

	31
	Азия жалбызы – Mentha asiatica – мята азиатская
	Жапырақтар
	4,0

	32
	Итшомырт шырғанақ – Hippophae rhamnoides – облепиха крушиновидная
	Жемістер
	50,0

	33
	Кәдімгі бақбақ – Taraxacum officinalis – одуванчик лекарственный
	Тамырлар
	2,0

	34
	Кәдімгі жұмыршақ – Capsella bursa-pastoris – пастушья сумка
	Шөп
	2,1

	35
	Кәдімгі түймешетен – Tanacetum vulgare – пижма обыкновенная
	Гүлдер
	17,0

	36
	Таушымылдық -  Paenia – пион
	Шөп және амырлар
	3,0

	37
	Үлкен бақажапырақ – Plantago maior ​​​​​– подорожник большой
	Жапырақтар
	3,2

	38
	Ащы жусан – Artemisia absinthium – полынь горькая
	Шөп
	5,5

	39
	Түркістан сасықшөбі – Leonurus turcestanicus – пустырник Туркестанский
	Шөп
	3,0

	40
	Қызғылт семізоты – Rhodiola rosea – родиола розовая
	Гүлдер
	1,0

	41
	Дәрілік ромашка – Matricaria recutita – ромашка лекарственная
	Гүлдер
	1,0

	42
	Сібір шетені – Sorbus sibirica – рябина Сибирская
	Жемістер
	1,0

	43
	Жалаң мия – Glycyrrhiza glabra – солодка голая
	Тамыр
	40,0

	44
	Орал миясы – Glycyrrhiza uralensis  – тимьян маршаллиевский
	Шөп
	40,0

	45
	Маршалл жебірі ​– Thymus marschallianus – тимьян маршаллиевский
	Шөп
	4,1

	46
	Кәдімгі тмин – Carum carvi – тмин обыкновенный
	Жемістер
	1,0

	47
	Кәдімгі мыңдапырақ – Achillea millefolium – тысячелистник обыкновенный
	Шөп
	19,0

	48
	Кәдімгі цикорий – Cichorium intybus – цикорий обыкновенный
	Тамыр және шөп
	2,0

	49
	Лобель тамырдәрі – Veratrum Lobelianum – черемица лобеля
	Тамырсабақ
	2,0

	50
	Үштармақ итшоған – Bidens tripartite – череда трехраздельная
	Шөп
	4,5

	51
	Қаражидек – Vaccinium – черника
	Жемістер
	1,0

	52
	Үлкен сүйелшөп – Chelidonium majus – чистотел большой
	 
	 

	53
	Дала қырықбуыны – Equisetum arvense – хвощ полевой
	Шөп
	2,2

	54
	Кәдімгі құлмақ – Humulus lupulus – хмель обыкновенный
	Жеміс шоғыры
	0,9

	55
	Раушандар – (Rosa alberti, R.beggeriana, R.majalis) – шиповники
	Жемістер
	33,0

	56
	Жылқы қымыздық – Rumex confertus – щавель конский
	Тамырлар
	2,5

	57
	Қырықбуын қылша – Ephedra equisetina – хвойник хвощевой
	Өркендер
	800,0

	58
	Сиверс алмасы – Malus sieversii – яблоня сиверса
	Жемістер
	1000,0


Бір-бірінен бөлек жеке жайларда сақталуы керек. Шикізаттар сөрелерде (стеллаж), қатарларда (штабель) сақталады. Сөрелермен еденнің арасы 25 см-ден кем болмауы керек. Қатарлар арасы 80 см-ден аз болмауы керек. Қатарларға шикізат атын, жиналған жылын, айын көрсетіп, этикетка жапсырып қою керек. Жайдың ішін және сөрелерді жыл сайын дәрілеп (дизенфекциялап) тұру керек. Әрине әдебиеттерде келтірілген дәрілік өсімдіктерді жинау күнтізбесін биологиялық тұрғыдан дұрыс түсінген жөн. Дәрілік өсімдіктердің бөліктерін жинау олардың вегетациялық өсіп дамуының ерекшеліктеріне тікелей байланысты. Қандай вегетациялық күйде жинау ол ББЗ қай кезеңде мол жиналатына байланысты. Өсімдіктерді онтогенездік тұрғыдан зерттеудің нәтижесінде дәрілік өсімдіктердің әрбір түрінің ең тиімді жинау кезеңдері анықталады. Әрине өсімдікті жинаудың нақтылы күнтізбесі мемлекетіміздің географиялық аймақтарына, климат жағдайларына бағынышты. Мысалы зире (carum – тмин) және жемістері оңай шашылатын өсімдіктердің жемістерін, тұқымдарын «шық» (роса) кеппей ерте таңертеңгісін жинайды, ал жер үсті мүшелерін керісінше «шық» кепкеннен кейін жинайды. Осыған байланысты дәрілік өсімдіктің әрбір түріне байланысты олардың шикізатын жинау ережесі бар.
